
Макалада Жогорку окуу жайдын «Жогорку матема-

тика» курсун окутуунун мисалында, жаңы муундагы мам-

лекеттик стандарттын биринчи жана экинчи блокторун-

дагы өзүнчө фундаменталдык предметтердин кесипке ба-

гыттап окутуу технологияларынын дидактикалык негиз-

дери каралган. Мына ушундай актуалдуу маселелерге 

ылайык жогорку окуу жайларында эмгектенип жатыш-

кан айрым математик-окумуштуулар тобу физика жана 

математика адистиктеринен башка бардык адистиктер-

дин, анын ичинде биринчи кезекте мурда салттуу окутул-

бай келген социалдык-коомдук-гуманитаык багыттагы 

адистиктерин студенттерине «Жогорку математика» 

курсун алардын болочок кесибине багыттуу максатта 

окутуунун жаңы технологиясын иштеп чыгуу проблемасы 

менен иш алып барууда. Бул проблема учурда өзүнүн абдан 

актуалдуулугу менен жогорку окуу жайларында белгилүү, 

андыктан бул багыттагы жүргүзүлүп жаткан изилдөө-

лөрдүн айрымдарына токтоло кетели. 

Негизги сөздөр: адис, болочок кесиби, багыттуу оку-

туу, малекеттик стандарт, математикалык компетент-

түүлүк, инновациялык методдор, маалымат, компьютер-

дик технология, журналистика, юриспруденция. 

В статье рассматриваются дидактические основы 

профессионально-ориентированной технологии обучения 

отдельных фундаментальных предметов первого и вто-

рого блоков нового поколения государственного стандар-

та, на примере курса «Высшей математики» вуза. В 

соответствии с такими актуальными вопросами, опре-

деленная группа математиков-ученых, работающих в ву-

зах, работает над проблемой разработки новой техноло-

гии обучения студентов всех специальностей, кроме физи-

ко-математических, в первую очередь специальностей 

социально-общественно-гуманитарного направления, ко-

торые ранее традиционно не преподавались, с целью 

ориентации курса «высшая математика» на их будущую 

профессию. Эта проблема сейчас известна своей актуаль-

ностью в высших учебных заведениях, поэтому остано-

вимся на некоторых исследованиях, проводимых в этом 

направлении. 

Ключевые слова: специалист, будущая профессия, 

ориентированное обучение, государственный стандарт, 

математическая компетентность, инновационные мето-

ды, информация, компьютерные технологии, журналис-

тика, юриспруденция. 

The quality of the training of specialists, their training 

and education largely determines the future development of so-

ciety. Therefore, today specialists are required to solve real 

problems that do not have a disciplinary affiliation. Thus, the 

main task of learning the course of mathematics for students, 

future bachelor - mathematics teachers becomes: learning the 

basics of all sections of the course of higher mathematics. In 

accordance with such topical issues, a certain group of mathe-

maticians-scientists working in universities is working on the 

problem of developing a new technology for teaching students 

of all specialties except physics and mathematics, primarily 

specialties of social, social and humanitarian direction, which 

were not traditionally taught before, in order to Orient the 

course "higher mathematics" to their future profession. This 

problem is now known for its relevance in higher education in-

stitutions, so let's focus on some studies conducted in this di-

rection. 

Key words: specialist, future profession, oriented trai-

ning, state standard, mathematical competence, innovative me-

thods, information, computer technologies, journalism, juris-

prudence. 

Теманын актуалдуулугу. Азыркы учурда Кыр-

гыз Республикасындагы жогорку окуу жайларында 

профессионалдык билим берүүнүн үчүнчү муундагы 

мамлекеттик стандарты түзүлүп бүтүп ишке берилип 

калды. Мындай жаңы муундагы мамлекеттик стан-

дарттар ылайыкталган жогорку квалификациялуу – 

компетенттүү профессионал адистерди даярдоо про-

цесси 2019-2020-жылдары жогорку билим берүү сис-

темасына киргизилиши зарыл экендигин биздин жо-

горку окуу жайлары күтүүдө. Андыктан, биздин 

мамлекеттеги көптөгөн жогорку окуу жайларынын 

дээрлик көпчүлүк бөлүгү болочок кесипкөйлөр бү-

гүнкү жана келечектеги коомдун өнүгүү талабына 

жооп бере тургандай, дүйнөлүк маштаптагы конку-

ренцияга татыктуу боло ала тургандай сапатта даяр-

дай албай жатышат. Андыктан көптөгөн адистиктер-

ди, анын ичинде биринчи кезекте болочок педагоги-

калык багыттагы жаңы муундагы компетенттүү ке-

сипкөй - педагогдорун даярдоо процессине жакынкы 

жылдарда өтүү – биздин коомдун учурдагы эң не-

гизги талабы жана ал билим берүү системасындагы 

актуалдуу маселе экендиги талашсыз болууда [7]. 

Ошондуктан, бул макаладагы изилдөө жаңы тү-

зүлүп жаткан мамлекеттик стандарттар боюнча жо-

горку квалификациялуу – компетенттүү профессио-

нал адистерди даярдоо стандартынын биринчи жана 

экинчи блогуна киргизилген, жалпы билим берүү ба-

гыттагы предметтерин адистин болочок кесибине ба-

гыттуу максатта жана мазмунда (профессионально- 

ориентированное обучение) окутуунун инновация-

лык технологиясын түзүү маселесине арналган. Так-

тап айтканда айтканда, адистиктин мамлекеттик 

стандартына милдеттүү түрдө окутула турган пред-

мет катары киргизилип, жалпы билим берүүгө мак-

сатталган жана болочок адистин жалпы компетент-

түүлүгүнүн ажырагыс компоненттери болгон бирин-

чи, экинчи блокторундагы предметтер: Математика - 

информатика, Табыгий илимдер - экология, Кыргыз-

стандын тарыхы, Философия, Кыргыз - Орус - Чет 

тилдери ж.б. предметтерди окутуу технологиясы жа-

ңы инновациялык багыттка, формага жана мазмунга 

өтүүсү зарыл болуп турган мезгил [7]. 

Болочок адистин профессионалдык компетент-

түүлүк вектору (багыты) билим – билгичтик – көн-

дүм сыяктуу компоненттик үч вектордон куралаары 

(суммасы катары) дидактикада белгиленип келет. 

Окумуштуулар профессионалдык компетенттүү-

лүк векторуна дагы бир векторду – инсандын жөн-

дөмдүүлүк векторун бирге карап жүрүшөт. 

Бирок бул вектор жогорудагы компоненттик үч 

вектордун ар биринин курамында аларга жарыш век-

тордун ролун аткарары анык. Демек, профессионал-

дык компетенттүүлүк билим берүүнүн негизги кате-

гориясы болуу менен потенциалдык касиеттердин 

жыйындысы катары кабылданат жана ал жогорку 

окуу жайынын бүтүрүүчүсүнүн бул касиеттерди өзү-

нө практикалык жактан кандай сиңирип алуусуна 

жараша болот. 

Компетенттүү билим берүүдөгү адистиктин 

мамлекеттик стандартын жана программаларын иш-

теп чыгууда төмөнкү талаптар милдеттүү түрдө сак-

талууга тийиш: 

 билим берүүнүн негизги максаттын аныктоонун 

башатында эле аны көзөмөлдөөнүн жолдорун жа-

на аны баалоонун инструменттерин аныктоо; 

 билим берүүдөн алынуучу натыйжаны так ана-

лиздөө; 

 окутуунун жана баалоонун жаңы-инновациялык 

методдорун киргизүү; 

 профессионалдык компетенттүүлүктүн калыпта-

нуу деңгээлин аныктап туруу; 

 болочок адистерди окутуунун жана баалоонун 

жаңы-инновациялык методдор менен окутууга 

даярдоо; 

Мына ушундай көрсөтүлгөн актуалдуу маселе-

лерге ылайык билим берүүнүн мекемелеринин, анын 

ичинен жогорку окуу жайларында эмгектенип жа-

тышкан айрым математик-окумуштуулар тобу фи-

зика-математика адистиктеринен башка бардык 

адистиктердин, анын ичинде биринчи кезекте мурда 

салттуу окутулбай келген социлдык - коомдук - гу-

манитардык багыттагы профилдердин студенттери-

не, «Жогорку математика» курсун алардын болочок 

кесибине багыттуу максатта окутуунун жаңы техно-

логиясын иштеп чыгуу проблемасы менен иш алып 

барууда. Ушундай проблемалар учурда өзүнүн абдан 

актуалдуулугу менен жогорку окуу жайларында бел-

гилүү, андыктан бул багыттагы жүргүзүлүп жаткан 

изилдөөлөрдүн айрымдарына токтоло кетели. 

Акыркы он беш жылдыктан бери ЖОЖдо билим 

берүүнүн мамлекеттик стандартына ылайык, «Жо-

горку математика» курсу башынан бери салттуу оку-

тулуп келе жаткан табигый жана инженердик-техни-

калык адистиктердин студенттеринен сырткары мур-

да окутулбаган бардык гуманитардык-социалдык ба-

гыттагы адистиктердин студенттерине (филология - 

журналистика, коомдук сабактар, юриспруденция, 

музыка, көркөм өнөр, дене тарбия, спорт ж.б. бардык 

багыттар) милдетүү түрдө окутула баштады. Ошен-

тип азыркы учурда «Жогорку математика курсун» 

угуучулардын жалпы саны мурдагы салттуу окуту-

луп келген студенттердин санынан бир жарым эсе 

өстү, тагыраак алганда акыркы он беш жылдыктан 

бери «Математика» курсун угуучуларынын ката-

рына 150 миңге жакын, б.а. 5 миңге жакын группаны 

түзгөн жаңы студенттер кошулушту. Бул студенттер-

ди «Математика» курсун окутуу үчүн 450гө чукул 

окутуучулардын кошумча штаты пайда болду. Би-

ринчи маселе, гуманитарлар үчүн «Математика» кур-

сун окутуу зарылчылыгы эмнеден жаралган?  

Илимге берилген жаңы доор өзүнүн коомдук- 

социалдык, практикалык көйгөйлөрүн чечүүдө ком-

пьютердик-маалыматтык технологияны негизги ка-

ражат катары колдонуу менен жалпы гуманитардык 

билим-илимдер дагы математикалык билим процес-

сине катышууга себепкер болууда. Ошондуктан, өнү-

гүү багыты нанотехнологияга негизделген өнүккөн 

өлкөлөрдө так илимдер-билимдер боюнча, анын 

ичинде өзгөчө математикалык билим маданиятын 

калыптандыруу жогорку билимдүү инсандын милде-

ти катары кабыл алынууда. Пайда болгон жагдайлар-

га карата биздин мамлекетибизде гуманитардык би-

лимдер профилиндеги студенттер үчүн дагы, алар-

дын келечектеги профессионалдык ишмердүүлүгүн-

дө, керектеле тургандай зарыл жана жетишээрлик 

өлчөмдөгү математикалык билим, билгичтик, кө-

нүмдөргө жетүү милдети келип чыгып олтурат. 

Мындай маселени чечүү «Математика» курсун оку-

туу процессинде математик адис окутуучуларга мил-

деттендирилген, аны дидактиканын метосистемасы 

катары - «үчилтик – бир бүтүн маселени», же «Гума-

нитардык билимдерди математикалаштыруу ме-

нен, математика илимин гумандаштыруу» деп атап 

келебиз.  

Ал эми, акыл баалуулугунун компоненттеринин 

бири болгон математикалык билим берүү, б.а. «Ма-

тематика» курсун окутуу ЖОЖдо кандай жүргүзү-

лүп жатат? Иликтөөлөргө ылайык, бардык эле окуу 

жайларында «Математика» курсун студенттин боло-

чок адистигине багыттап окутуу технологиясын кол-

донуу милдети математиканы окутуучулардын алды-

на коюла элек. Андыктан бул курсту окутуу, мурда-

гы табигый жана инженердик багыттагы адистиктер-

дин студенттери үчүн салттуу окутулуп жүргөн эле 

программалык материалдардын негизсиз кыскартыл-

ган, өтө жөнөкөйлөтүлгөн жана кесипке ылайык-

талбаган варианты эле окутулуп келүүдө. Ошол се-

бептен, жаңы угуучулага «Математика курсун» оку-

тууга негизинен педагогикалык тажырыйбасы аз, жа-

ңы окууну бүтүшкөн жаш мугалимдер тартылууда. 

Экинчиден, мамлекеттик стандартта каралган 

сааттарга ылайыкталган «Математика» курсунун 

бирдиктүү (типтүү) программасы министрликте бе-

китиле элек, ал эми окуу китептерди, куралдарды, 

окуу-методикалык көрсөтмөлөрү ар бир окуу жайы 

өз алдынча иштеп чыгып колдонууда, б.а. ар бир 

окутуучу өзүнүн колунан келишинче иш алып баруу-

да. Мына ушундай себептерден улам гуманитардык 

билимдер багытындагы угуучулар үчүн математика-

лык максаттуу билим берүүнүүн «пайдалуу коэффи-

циенти» өтө төмөн бойдон калууда. 

Жогорку окуу жайында жалпы билим берүү 

предметтерин болочок кесибине орентациялоо багы-

тында окутуунун технологиясы азыркы күнгө чейин 

дидактика илиминдеги изилдөөнүн кеңири предмети 

болбой келгендигин дагы белгилөөгө болот. Ал туу-

ралуу белгилүү Белорусь окумуштуу – дидактиги, 

профессор М.В. Потоцский мындай дейт: «Өтө-

өкүнүчтүүсү, жогорку окуу жайынын педагогикасы 

(мисалы математиканы окутуу боюнча) азырынча 

бизде түзүлө элек. Анын болушунун кажети деле 

жок деген көз караштар дагы бар. Ар бир лектор 

курсту кандай окуй турганын өзү кана жакшы би-

лет деген пикирде жүрөбүз. Демек математиканы 

окутуу ар бир окутуучунун абийирине берилген…». 

«Математика» курсун кесипке багыттуу мак-

сатта окутуу технологиясын «Филология - журналис-

тика – лингвистика» адистиктеринин студенттери-

нин мисалында негиздей кетели. Анткени бул багыт-

та атайын изилдөөлөр жүргүзүлүп, анын натыйжасы 

катары окутуунун жаңы инновациялык технология-

сы иштелип чыкты. Мында, компьютердик техноло-

гияны билим берүү процессине максаттуу колдонуу-

га жетишүү менен филология илимине, анын ичинде-

ги негизги маселелердин бири болгон тилди таануу, 

текстин жана аны түзүүчү бирдиктеринин жара-

луу моделин түзүү, көркөм адабияттагы лингвисти-

калык, статистикалык талдоолорду жүргүзүү, ж.б. 

маселелерди чечүү учурунда математикалык аппа-

раттар – моделдер кеңири колдонуу технологиясы 

иштелип чыккан. Бул маселени лингвистикалык 

объектилерди математикалык моделдөө деп атоо 

ылайык болот.  

Математикалык моделдерди тил илимине кеңи-

ри колдонуу маселеси Санк-Петербургдагы академик 

Р.Г. Пиотровский башында турган лингвист-окумуш-

туулар тарабынан өткөн кылымдын аягында иште-

лип чыгып, алар «Математикалык лингвистика» де-

ген фундаменталдуу окуу китебин жазышкан [5] 

жана ал окуу китебинде филологдор үчүн тил үйрө-

нүү процессинде «Жогорку математика курсунун» 

негизги бөлүмдөрү болгон: көптүктөрдүн аксиома-

тикалык теориясы, математикалык логика, диффе-

ренциалдык-интегралдык эсептөөлөр теориясы, ка-

тарлар теориясы, ыктымалдар теориясы жана ма-

тематикалык статистика ж.б.у. сыяктуу математи-

ка илиминдеги фундаменталдык түшүнүктөр, модел-

дер колдонула тургандыгын негиздей алышты. Линг-

вистикалык-математикалык моделдерди түзүү, ага 

компьютердик технологиянын ортомчулугун колдо-

нуу менен тил илиминдеги көптөгөн татаал интел-

лектуалдык маселелер чечиле баштады, алардын 

айрымдары: адам менен машина диалогу; чет тил-

деги текстерди талдоо жана которуу; текстин ич-

ки түзүлүшүн жана тилдин статистикалык табия-

тын үйрөнү; текстин статистикалык талдоосу 

(статобработка); тилдин нормасынын ыктымал-

дык мүнөздөмөсүн аныктоо; тилдин ыктымалдык 

касиеттерин изилдөө ж.б. белгилөөгө болот. Фило-

логия илимине лингиво-математикалык моделдерди 

түзүү жана аны тил үйрөнүү чөйрөсүнө кеңири кол-

донуу менен азыркы учурда орус тилинин граммати-

калык, орфографиялык эрежелери так түзүлүп, анын 

негизинде орус тилинде жазуу эрежелерин үйрөтүү 

учурунда кыйынчылык туудурган жагдайлар жокко 

эсе экендигин орус тилчи адистер тастыктап жүрү-

шөт. Ал эми кыргыз тили, андагы жазуу эрежелери 

дагы эле илимий деңгээлде аягына чыга изилденбе-

гендиги акыркы 15 жылдын аралыгында үч жолу 

«Кыргыз тилинин жаңы орфографиясын» (1995-ж., 

2002-ж. жана 2008-ж.) киргизүү боюнча Кыргыз өк-

мөтүнүн токтомдорун белгилөөгө болот. Ушундай 

жагдайга күбө болгон даанышман агайыбыз Х.К. 

Карасаев: «Орфографиянын бир эле эрежесин же ал-

фавиттин бир эле тамгасын өзгөртсөк, окууда да, 

басма ишинде да аябаган чоң бүлүк түшөт. 1940-

жылдан бери колдонулуп келген орфографиянын 

эрежесине өзгөртүү киргизүнүн кандай зарылдыгы 

бар эле?! Мына ошол керексиз жаңы эреженин кесе-

петинен бүткүл орфографиялык сөздүктөрдү кайта 

бастырып чыгаруу керек болот. Бул сунуш - өтө эле 

зыяндуу сунуш» - деп катуу кейиген экен (Эркин 

Тоо, 26-март, 1997-ж.). Кыргыз тилинин жазуу эре-

желери негизинен логикалык-практикалык принцип-

тердин негизинде түзүлүп, анда математикалык ап-

параттардын, лингво-математикалык методдор-

дун, моделдердин колдонулбай келгендиги анын 

азыркы абалында болуу далили. Бул жерде К.Марк-

стын: «Ар бир илим өзүнүн изилдөөсүнө математи-

каны колдона биле алса гана, ал сөзсүз жакшы 

ийгиликтерге жетише алат» – деген негиздүү оюн 

эскерүүгө туура келет. 

Адабияттар: 

1. Арнольд В.И. Математика и современное образование. - 

М., «Фазис», 2000. - 426 с.  

2. Бекбоев И.Б. Инсанды багыттап окутуу технологиясы-

нын теориялык жана практикалык маселелери. - Б., «Пе-

дагогика», 2003. - 305 б. 

3. Гнеденко Б.В. Математика и математическое образование 

в современном мире. - М.: «Просвещение», 1985. - 191 с. 

4. Кудрявцев Л.Д. Мысли о современной математике и ее 

изучении. - М.: «Наука», 1987. - 189 с. 

5. Пиотровский Р.Г. и др. Математическая лингвистика. - 

М., «Высшая школа», 1977.  - 347 с. 

6. Шикин Е.Г., Шикина Г.А. Гуманитариям о математике. 

М., “Агар”, 1999, 327 

7. Кудайбергенова Ж.А. Агрардык багыттагы студенттерге 

математика жана информатика курсун кесипке багыттуу 

окутуунун дидактикалык негиздери. - Б., КНАУ, Вест-

ник, 2016, №4. - С. 159-162. 

 

___________________________________________ 

 

 


